
1295.

Eberhardus nobilis de Bürgelon miles, componit
litem cum magistro Iohanne de Scto gallo. et filiis eiusd.

Omnibus presencium inspectoribus. Erberhardus Nobilis de
Bürgelon miles rei geste notitiam cum salute. Ne lites amicicia
uel concordia terminate | processu temporis in recidiue
questionis scrupulum relabantur , expedit ea scripturarum
testimonio perennari . Noverint igitur tam posteri quam
presentes, quod | Ego Eberhardus predictus super lite et
questione iam dudum motis inter me ex vna, et magistrum
Iohannem de sc̄o. Gallo, magistrum hainricum, Iohannem |
et Hugonem filios eiusdem Iohannis supradicti ex parte
altera super decima in Oͤnigishoven, mediantibus
honorabilibus et discretis viris, Magistro Walthero | de
Scafusa officiali curie Constantiensis et Vͦlrico de
Bodemen , Canonico Constantiensis ecclesie , communi
consensu, et spontanea voluntate, taliter sumus et fuimus
com | planati, quod remissa actione, quam idem magister
Iohannes et sui liberi contra me super fructibus acceptis
a dicta Decima habuerunt, Ego Eberhardus | pro me, et meis
heredibus omni iuri et actioni si qua mihi competierunt ac
competere potuerunt, renuntiaui et cessi , ad manus dicti
domini | officialis , recipientis huiusmodi cessionem et
renuntiationem Vice et nomine predictorum , Promittentes
fide data pro me et meis heredibus eisdem, Magistro |
Iohanni et suis heredibus molestiam , grauamen, aut in-
iuriam decetero in dicta Decima aut eius fructibus siue
iuribus non inferre , nec inferenti | consentire in iudicio
uel extra nec aliquid facere de iure uel de facto , per quod
eisdem cura premissa posset dampnum aut preiudicium



ali | quod generari. In cuius rei testimonium presens
instrumentum Sigillis predictorum domini Officialis
et Vͦlrici de Bodemen cum proprio sigillo eisdem | Ma-
gistro Iohanni et heredibus suis tradidi comunitum .
Datum et actum Constantie. Anno domini M. º CC. º LXXXX. º
quinto. vj.º Idus Iulij. Indictione viij. ª | Presentibus
testibus infra scriptis . Videlicet domino Hainrico
Nobili de Griessenberch, magistro Iohanne dicto
Phefferhart canonico sci . Stephani in Constantia,
magistro B. de | Stain. magistro H. de Tüwingen , magro
C. de Sco. Gallo. et Vͦlrico dicto Burst. et aliis quam plu-
ribus fide dignis .

Nos Officialis curie Constantiensis Sigillum curie constant:
et Ego Vͦlricus de Bodemen Sigillum proprium, cum
Sigillo dicti Eberhardi ad petitionem ipsius Eberhardi |
in premissorum euidentiam presenti instrumento apponi
fecimus et appendi.
(Sigilla pendent tria et integra. Primum cum inscriptione,

partem dimidiam episcopi cum pedo monstrat et rotundum est .
Secundum formae elypticae, cum inscriptione : VͦLRICI . RECΤORIS

Ī. VELTKIRCH, in medio habet figuram agni cum vexillo.
Tertium sigillum fere triangulare habet arma gentilitia nobilium
de Bürgelon, nempe leonem erectum ad dextram vergentem ,
circumscriptio marginis haec est :

† S. EBERHARDI. MILITIS. DE. BVͥRGILON
Nota.

Conradus quidam de scto Gallo, scripsit codicem membraneum
biblioth : publ: Basileensis, qui continet poemata theotisca
Hugonis de Langenstein comendatoris ord: teuton: in insula
Mayenaue, anno 1292. Is sane cum eo qui in hac charta
apparet inter testes, unus et idem esse videtur, et nomen de S. gallo, nomen gentilitium.

Nota.QuaerituranUlricusdeBodemen(quiproculdubioilleest,quianno1285subscripsitchartae
venditionissuburbiiarbonensis)inurbeVeltkirchinRhaetiainfer:;autinecclesiaVeltkirchpropeFrauenfeld,Rectorparrochiaefuit?quodposteriusmihiverosimiliusvidetur.

